
Biru’ bniq laqi’ na qutux nbkis na Yaba’

kayknwan ktan su’ maha nyuw saku’ mn-gaygyut nbkis ru mn-gaygyut

yaqih hi’ maku’ Iga, sru’ cikay inlungan su’, talam mita’ cikay hi’ mu.

maha 1y smlaq saku’ maniq, ru ini’ saku’ gbaq mlukus ga... sru’ cikay

inlungan su’, baqun su’ maha, maha nanu’ kinbsyaq misu’ psbaq sa zyuwaw

gani ga?

maha in1” saku’ Inglung payma’ ga, laxiy saku’ szxiy ru laxiy saku’
ks’angiy baqun su’ maha pira’ 1iyal wal misu’ skbalay kkyalan yaqu znimu’
maku’ na ppayma’ su’ hi’?

ktan su’ maha in1” maku’ bgbaqi zyuwaw na ten-naw ga, lawa’ saku’
cikay, laxiy saku’ psyaqiy na yan cqiri’ zmangay. gi ktwa’ 1iyal wal maku’
spsbaq isu’ zayzyuwaw, sawn nanu’ mnblaq maniq, sawn nanu’ mnblaq
mlukus, sawn nanu’ mita’ gqyanux su’.

tmrang nyuw ta’ mkayal na’ ru wa si 'nxal zmungi’ sa kkayal maku’
lga, lawa’ saku’ cikay Imnglung. atu’ na ini’ maku’ balay baqiy lga,
laxiy *nkux uzi. gi krhun mita’ na inlungan maku’ hya’ ga, baliy yaqu
ppkayal ta’ qu sni’inlungan maku’, yaqu smbays su’ kuwing ru mung su’

squ pingzyuwan maku’ qu spzyang maku’ pqasun!

maha 1y ini’ saku’ pgmaniq ga, laxiy saku’ pghliy, gi baqun maku’
nanak maha knwan qqaniq maku’ hiya’.

maha 1y ini’ baqi kmal qu kakay mu ga, hwakiy saku’ cikay, krngyan
na hnwakan misu’ sa min’aring su’ gqmara’ mhkangi’.

kayknwan kyalun misu’ maha ini’ saku’ pgmqgyanux lga, laxiy t’uqu’...
gi pkaki’ qutux ryax musa’ su’ baqun, talam cikay Imnglung maha nyuw
saku’ yan na sawbih pkpuzyut na rusuk kawas maku’, musa’ baqun Impuw
ryax qnxan maku’ I’ay!

pkaki’ qutux ryax ka musa’ su’ baqun maha ana pzyux balay qu
qinzqihan maku’ ga, nyuw saku’ si kinllawkah na maha aki’ saku’ hmkani’
sa pzyang balay blaq na nnanu’!

mksawbih saku’ isu’ ga laxiy 'nkux inlungan su’, ru laxiy t’uqu’ ru
laxiy si kawzyay, wahiy saku’ sayqlah, yan nqu rin’agan misu’ gmyah sa

qqyanux su’, ‘nblaq saku’ kmyagal ru r’agiy saku’...

